
  
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᑎᑭᕋᕐᔪᐊᕐᒥ ᓄᕙᕐᔪᐊᕐᓇᖅ-19−ᖃᕋᓱᒋᔭᐅᔪᖅ 
 

ᐃᖃᓗᐃᑦ, ᓄᓇᕗᑦ (ᔮᓄᐊᕆ 5, 2022) − ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ, ᑐᓴᖅᑎᑦᑎᓕᖅᐳᖅ 21−ᓂᒃ ᓄᑖᓂᒃ ᓄᕙᕐᔪᐊᕐᓇᖅ-

19−ᖃᓕᖅᑐᓂᒃ ᓄᓇᕗᒻᒥ, 18 ᐃᖃᓗᖕᓂ, ᐱᖓᓱᑦ ᕿᑭᖅᑕᕐᔪᐊᕐᒥ ᐊᑕᐅᓯᕐᒥᓪᓗ 

ᐱᖃᕋᓱᒋᔭᐅᔪᖃᓕᖅᐳᖅ ᑎᑭᕋᕐᔪᐊᕐᒥ. ᐅᓪᓗᒥ ᐱᔪᓐᓃᓯᒪᔪᖃᙱᑦᑐᖅ. 

ᒫᓐᓇ ᓇᓗᓇᐃᖅᑕᐅᔪᑦ 231−ᖑᓕᖅᐳᑦ ᖃᓂᒻᒪᒃᑐᑦ ᓄᓇᕗᒻᒥ − 48 ᐊᕐᕕᐊᓂ, ᐊᑕᐅᓯᖅ 

ᖃᒪᓂ'ᑐᐊᕐᒥ, ᐊᑕᐅᓯᖅ ᐃᖃᓗᒃᑑᑦᑎᐊᒥ, ᒪᕐᕉᒃ ᐃᒡᓗᓕᒑᕐᔪᖕᒥ, 15 ᐃᒡᓗᓕᖕᒥ, 72 ᐃᖃᓗᖕᓂ, 

7 ᑭᙵᕐᓂ, 19 ᐸᓐᓂᖅᑑᒥ, ᐊᑕᐅᓯᖅ ᒥᑦᑎᒪᑕᓕᖕᒥ, ᐊᕐᕕᓂᓖᑦ ᕿᑭᖅᑕᕐᔪᐊᕐᒥ, 45 

ᑲᖏᖅᖠᓂᕐᒥ ᐊᒻᒪᓗ 14 ᓴᓂᕋᔭᖕᒥ. ᖃᐅᔨᒪᖁᔭᐅᕗᓯ ᑕᒻᒪᖅᑕᐅᓵᖅᑐᖅ ᐋᖅᑭᒋᐊᖅᑕᐅᓂᖓᓂᒃ 

ᐃᖃᓗᖕᓂ ᓈᓴᖅᑕᐅᔪᑦ ᒪᕐᕈᐃᖅᓱᖅᑕᐅᓪᓗᑎᒃ ᓈᓴᖅᑕᐅᓂᖏᓐᓄᑦ ᐊᒻᒪ 

ᑕᒻᒪᖅᓯᒪᔪᓐᓃᖅᑎᑕᐅᒋᓪᓗᓂ ᑲᖏᖅᖠᓂᕐᒥ ᓈᓴᖅᑕᐅᓯᒪᔪᑦ ᓈᓴᑦᑎᐊᖅᓯᒪᓵᙱᒃᑲᓗᐊᕐᒪᑕ, 

ᐋᖅᑭᑦᑎᐊᖅᓯᒪᓕᖅᑐᑦ ᑖᒃᑯᐊ. 

ᐅᓪᓗᒥ ᑎᑭᕋᕐᔪᐊᕐᒥ ᐱᖃᕋᓱᒋᔭᐅᔪᖅ ᐃᑉᐸᒃᓴᕐᓗ ᓴᓂᑭᓗᐊᕐᒥ ᐱᖃᕋᓱᒋᔭᐅᓚᐅᖅᑐᖅ 

ᖃᐅᔨᓴᖅᑕᐅᔾᔪᑎᒥᓂᒃ ᓇᓗᓇᐃᖅᑕᐅᓂᐊᖅᑐᒥᒃ ᐅᑕᖅᑭᕗᑦ.  

16 ᖃᓄᐃᑦᑐᓐᓃᖅᓯᒪᔪᑦ ᐅᓪᓗᒥᒧᑦ ᐊᐃᑦᑐᕐᓗᒃᑕᐅᓯᒪᔪᑦ. 

"ᐊᐅᓚᑦᑎᓂᐊᕐᓗᓂ ᑕᐃᒪᓐᓇ ᐅᓄᖅᑎᒋᔪᓂᒃ ᐊᑕᐅᑦᑎᒃᑯᑦ ᐊᐃᑦᑐᕐᓗᖃᑦᑕᐅᑎᔪᓂᑦ 

ᖃᐅᔨᓴᖃᑦᑕᕐᓗᒋᑦ ᐱᔪᓐᓇᕐᓂᕆᔭᑦᑕ ᑭᒡᓕᒋᔭᖓ. ᓄᓇᕗᒻᒥᐅᓕᒫᑦ ᐅᐃᒪᔮᕆᐊᖃᙱᓪᓚᕆᒃᐳᑦ, 

ᐱᑦᑎᐊᕐᓗᑎᒃ, ᕿᓄᐃᓵᕐᓗᑎᒃ ᐊᒻᒪ ᐊᖏᖅᓯᒪᑦᑎᐊᕐᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒪᓕᒃᑕᐅᖁᔭᖏᓐᓂᒃ," ᓘᒃᑖᖅ ᐹᑐᓴᓐ ᐅᖃᖅᑐᖅ. "ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑎᑦ ᑭᒡᒐᖅᑐᖅᖢᒋᑦ 

ᓄᓇᓕᖕᓂ ᑕᒪᐃᓐᓂ, ᐃᑲᔪᖁᕙᔅᓯ ᐊᐅᓚᑦᑎᓇᓱᒃᑎᓪᓗᑕ ᖃᓂᒪᓐᓇᖅᑐᒥᑦ ᐊᒻᒪᓗ 

ᓯᕗᓪᓕᐅᔾᔨᔪᓐᓇᖁᓪᓗᑕ ᐃᑲᔪᖅᑕᐅᔭᕆᐊᖃᕐᓂᖅᓴᐅᔪᓂᑦ.  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᑕᒻ ᓚᐃᑦᓯᑑᓐ ᐊᒻᒪᓗ  

ᓘᒃᑖᖅ ᐹᑐᓴᓐ ᑐᓴᖅᓴᐅᑲᐅᑎᒋᓂᐊᖅᐳᑦ ᓄᕙᕐᔪᐊᕐᓇᖅ-19 ᖃᓄᐃᑉᐸᓪᓕᐊᓂᖓᓂ 

ᑐᓴᖅᑎᑦᑎᓗᑎᒃ ᕿᑎᖅᑰᒥ, ᔮᓄᐊᕆ 6 11−ᒧᐊᖅᐸᑦ ᐅᓪᓛᒃᑯᑦ ᑲᓇᖕᓇᒥ.  ᑕᐅᑐᓛᖅᐳᓯ 

ᒪᓕᒐᓕᐅᕐᕕᐅᑉ ᑕᓚᕖᓴᖓᒍᑦ, ᖃᕆᑕᐅᔭᒃᑯᑦ ᐅᕙᓂ http://video.isilive/nunavut/ 

ᓈᓚᐅᑎᒃᑯᓪᓘᓐᓃᑦ ᐃᖃᓗᖕᓂᑦ ᐅᕙᓂ 92.5FM. 

  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ− ᑲᒃᑭᓕᑲᑕᒡᓗᓂ, ᖁᐃᕐᓱᑲᑕᒡᓗᓂ, 

ᐃᒡᒋᐊᕐᓗᒡᓗᓂ, ᐆᓇᑲᑕᒡᓗᓂ, ᐊᓂᖅᑎᕆᑦᑎᐊᕈᓐᓇᙱᓪᓗᓂᓗ −  ᐅᖄᓚᖁᔭᐅᕗᖅ 

ᓄᕙᒡᔪᐊᕐᓇᒧᑦ ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ 

ᐅᓐᓄᒃᑯᑦ ᑲᓇᖕᓇᒥ. ᐅᑕᖅᑭᑯᑖᖃᑦᑕᖅᐳᑦ ᐅᖄᓚᕝᕕᒃᓴᒧᑦ ᐅᖄᓚᓇᓱᒃᑐᑦ, ᐊᑏ 

ᕿᓄᐃᓵᖃᑦᑕᕆᑦᑎ. ᐅᖄᓚᑦᑕᐃᓕᒋᑦ ᐅᕝᕙᓘᓐᓃᑦ ᓇᖕᒥᓂᖅ ᐋᓐᓂᐊᕕᓕᐊᖅᑕᐃᓕᒋᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/. 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

https://www.gov.nu.ca/

